
Sie redt mit meinem Geist/ jhn unterweist und lehrt:
10 Offt/ ich ein antwort jhr zu geben mich erwege/
Jn meinem hertzen Sie erhebet alle wege
Ein gottlich reden doch/ drob mein verstandt auffhort.

Jch schelt/ klag an/ verfluch/ und feinde an ingleichen

Den todt/ den Himmelsschlufl/ das ungliick/ und die seuchen’
Die mir durch diesen raub geursacht so viel pein/

Sie aber zeiget mir wie das nichts moge niitzen

Sie sagt/ in jhrem ampt/ sie? allzumahl zu schiitzen
Das Gottes willens sie?/ nur/ die vollnstrecker seyn.

Von seuffzten/ hertzensprast/ von wehmuth/ angst und klagen/

Ohn Athem/ blafl/ bestiirtzt/ bedutzt’/ nach dem verzagen
Kom/ ich offt aus dem steg/ selbst/ der vernunfft hinaufl}/

Hort auff/ sagt sie mir dann/ den quellen aufizulehren®/

Das ist keins freundes stiick/ wann man den lauff wil wehren
Dem frommen wandersman/ der embsig eilt nach haufl.

Mein letzte frewd/ mein kind/ mein hoffen/ trost/ vermiigen
Fehrt hin/ verlesset mich/ vergeht/ stirbt/ muf} erliegen/
Mein aug/ hertz/ zunge/ mund/ nach jhr sich streckt und dehnt.
Herr Vater/ saget sie/ thut mit der klag inhalten
Der ist kein Christ/ bey dem mufi schlechte liebe walten/
Der iimb sein eigen nutz nach seim kind/ sich nur sehnt. [G r]

O grosse Gottesfurcht/ o glauben und vertrawen/
O hertz/ so vor dem todt jhm selbst nicht hat lahn grawen/
Jhr habt mein liebstes kind gehoben aus verderb.
Jch lern jetzt durch jhr end/ daf keins recht konne leben/
Das sich dem tode nicht mit willen erst ergeben/
Vnd das/ wann Gott jhm rufft/ nicht froh und willig sterb.

Reichthumb wil herschen stets/ Ehr wil nur oben schweben/
Gesundheit meint/ es miiff allhie stets bliimlein geben/

Das leben denckt offt selbst/ es werd nie miissen dran:
Kein mensch hoff aber doch/ dafl jhm werd ewig bleiben
Das/ so gelichen jhm: wie kont auch wol bekleiben®

Das/ was auff borg er nur von Gott genommen an.

Wolan/ mein Kind/ die zucht/ die liebe/ das verlangen

Deins lebens/ deiner ehr/ meins sinns nach/ nie vergangen/
Soll blithen/ nie vergehn/ auffwallen stets bey mir,

Mein hertz verbleibt dein grab/ drin solstu ewig leben/

Mein mund soll von deim lob der welt stets zeugniff geben/
Mein seele wiintscht sich jetzt gen Himmel/ nur zu dir.




